
sapapaulringava ki yacengecenge

lalakeli nakai kahimuhimuhu ku sabulruaneli, pulringalringava ku
tapelaelaneli musua, ku sabulruwaneli ai dulru pakasulivate musuwa ki
vaivai, ai paka thangelra pakasulivate ki cailisu ki niyakesu, kai kidaidaili
kai cilricilri 1dra patengatenga niya, eheca pikai ki Iresu, pwacasa pikai ki
kidremedremesu, lu piyasu iniya, ku Twaumase si umase ai kadalame
musuwa.

sila kaeaeaa ku kidremedremesu kasalru satalu ki Twaumase, nakai
ngisasatalutalu ku Irigilanesu, lu tumana ki manemanenga, taha pasingkai
madu ku gathimi ki Twaumase, ai sangiluku musuwa ngukakai ku
makalecege ka kaelrea. nakai ngikalrilrilrigila, musakena mukuludru ki
Twamase sikathaa, la kidaili ku akanganga, lu piyasu iniya, mahu
amalrangamadu ku mathahihi ka sababuu, ai dulru paudringai ku ladulasu,
paidrengehe ku takiangeanganesu.

ahakaiya ku twalai ki umaumasu ku mathaithahihinga ka taleke si

patahumaha bwaai ki Twaumasa, ka sapelaela ku musakenanesu iniya. lu

piyasu iniya, ku drausulusu ai siete ku taleke, lai lrapesai ku bauwa ka bava ,

si kadruwanga ku tasakaiya.

lalakeli, nakai tudrekadrekase ku sabulruwa ki Twaumase nakai
tuliyapai ku saki papaulringavaneini, ku Twaumase wabulru ku kathalraini
ku umase, miya ki tama lu bulru ki kadalameini ka lalake, ku kiyapasilape
ku thingala niya yakai ku akaesadha, ku kiadringai ku apulringalringava
yakai ku akaesadha. kai thingala makadruadrua ki ginggi ku amuesadha,
makadruwadrua ki kakingiya ku kucingalra, kai thingala silriyalribate
tuhamuhu ki kasilua, sanaka akulikulisu demedeme kadruwa ku
sapakihamava iniya.

kai thingala ai dulru pakathangelra ki niyakesu, lai patahumaha ku
adulruanesu ngihadeka. kai thingala ai pakihagai ki tapanyaniyakanesu
tacekecekelanesu, iluku musuwa ngukakai ku akasulivata ka kaelrea, ku
saaulruwa yakai ku amuesadha, ku thingala ai baai iniya ku niyake.

ku Twaumase ahakai ku thingala bekace ikai kaumasa, ahakai ku Irigila
apakelrekelrete ikai subelebelenge, ku Irigilaneini pabehai ki ladrakehale,
pwalebe ku emeeme si sapuaciladha ka udale. lalakeli, gemegema
pakalemethe iniya Irigilanesu thingalanesu si tacelanesu, nakai saka

Irabulrabuthu.

